
Fwen Son Lwgnyez

Gangj daengz son lwgnyez,

Aeu roxndeq cij ndei,

Nyez rox siengj rox ngeix,

Aeu son ndei cij ndaej.

Lwgnyez ndaej hop lai,

Wnggai ndaej byag nauq,

Vah mbouj gangj doxyaeuh,

Byag nauq nyez cij maj.

Lwgnyez gaenq byag nauq,
Hainduj aeu guenj ndei,
Yingzyangj yaek aeu meiz(miz),
Boiq ndei seizseiz yungh.

Lwgnyez ndaej hop lai,

Wnggai gag gwn haeux,

Bohmeh gaej laeg you,

Gag gwn laeng cij gvenq.

Lwgnyez ndaej hop lai,

Daiq ok rog bae youz,

Gaiciz ndaej supsou,

Ndang couh siuj deng bingh.

Lwgnyez hag byaij roen,

Doenx geij yamq couh laemx,
Gaej lau buhvaq ndaem,

De gag laemx gag hwnq.

Lwgnyez ndaej geij bi,

Raen di doq naemj hag,
Bouxlaux gaej laeg gak,

Hag saeh ndei couh baenz.

Lwgnyez hag gangj vah,

Raeuz laeg ngah bae cauz,

Gangj loeng doeng mbouj lau,
Menhmenh gyauq couh rox.

Lwgnyez gyau baengzyoux,

Couh wnggai gujli,

Aeu son mwh ljj iq,

Di di doq rox saeh.

Hawj lwgnyez rox laex,

Saeh dwg bouxhung gyauq,

Rox gaeq bae gaeq dauq,

Gaej laeg nauh bouxhek.

Lwgnyez cungj ceuqleuz,

Dawz baet beuz luenh veh,

Mbouj yungh bae hut de,

Son de veh gwnz ceij.

Lwgnyez gyaez guhcaemz,
Caemh gaej dubdoh de,

Maj hung couh roxndeq,

Hagsib engq youqgaen;.

Cingmingz ndoengfaex mwn
Gyanghaet mbwn ronghsag
Vunz bae bo dawz gvak
Aeu mbak namh dwkmoh

Hagseng yaengx geiznding
Baizdui sing hwnj rij
Daengz lezsw naj dih(moh)
Youq gizhaenx caegbaiq

Baihnaj beigeigniemh
Sien diem vagien soengq
Hawj va nge baenz boengj
Caiq doengzcaez hengzlaex

Caemh comz naj moh deq
Dingq bouxgeq lwnh goj
Lezsw goenglauz doh

Seiz dingjhoenx Yizbwnj
Gyoengqde hwnj cancangz
Dawz bikmax hwnj dangz

Gaj Dunghyangz gyoengqcaeg

Dungj Cunzyui okmingz
Vih gwzming vutmingh

Ywbauq yungh fwngz gingz
Raeuz hoenxhingz vunzdig

Lezsw hoenx couh cung
Gvaq ndoeng cungq fwn cax
Caeuq gyoengq vunzdig gaj
Dinga mbouj rox unq

Naeuz Gang Meij Yenz Cauz
Bauj ranz re guek maenh
Caez dawz lezsw haenh

Vih biengz gaenx gunghawj

Lezsw seiqvunz gouz
Yinzminz raeuz ndaej fuk
Ndawsim raeuz mbouj huk
Aeu fuk bauq sevei

Hawj lezsw dwkmoh
Bouxboux goj caenhsim
Caezgya cingzngeih rim
Naek gvaq gim gvaq ngaenz

Hag lezsw cingsaenz

Aeu gaenx dawz rap naek
Riengz gaijgwz haeuj laeg
Hwnj mbaek sang bae nyaemz

Henz dah gomiuz maj ndaej hoenghfad.

Cin daengz va angj hai,
Bouxgvai gaej luenh mbit;

Hak dam laemx dingjgit,

Hit gvaq seiq daihlaeng.

Cunghyangh cwngewz moq,
Mbaekmbaek goj caephengz;
Ceih dangj caez haenqrengz,
Byaij deng vunz couh haenh.

Dangjyenz raeuz aeu ndaej,
Fugsaeh hawj vunzlai;

Guh saeh bouxboux gvai,

Mbouj dam caiz vunz oet.

Gingjcung seigseiz yiengj,
Ciengxlwenx bauj cinghlenz;
Langh miz vunz oet cienz,
Ciengeiz gaej hoz ngah.

